
三、威

（四）摧魔的佛菩萨

       1、摧魔如来，2、秘密主金刚手菩萨，3、大威德金刚

       1、摧魔如来

《佛说海意菩萨所问净印法门经》九卷 宋三藏法师惟净共法护奉诏译

    尔时会中尊者舍利子。即白海意菩萨言。善哉大士。诸乐庄严世界。为在何所。

其佛说法复何名字。海意菩萨言。尊者舍利子。东方去此佛刹。过十二殑伽沙数等国土。

有世界名诸乐庄严。其土有佛。号曰摧魔如来应供正等正觉。见在说法。

又其佛号摧魔如来应供正等正觉者。谓彼世尊初坐菩提道场居菩萨位。未证一切智时。

身放光明普照  诸魔。其光所照。彼魔界中百俱胝魔众。而一一魔各有千俱胝眷属。

是时诸魔诣菩萨所。欲于菩萨兴 诸难事。而此菩萨威神力故。其魔不能作诸障难。

即时各发希有之心。向彼菩萨归依顶礼。菩萨即为 如应说法。魔闻法已深心清净。

即发阿耨多罗三藐三菩提心。其后彼佛证道果已。是故立名摧魔如来。又复彼佛。

于过去世庄严劫中。居菩萨位时。名降伏魔菩萨。  











                              



                                  




